
Naalakkersuisutmedlemmet for Finanser

Aningaasagarnermut Ataatsimiititaliap suliaq nr. 01.31.06/11-00547 _ pillugu
marlunngornermi ullog 23. august 2011-mi aalajangiineranik Naalakkersuisunut
ilisimatitsineq.

Nuummi umiarsualivimmik containerersorfiusumik nutaamik misissueqqaarnissamut
aningaasaliissutinik  missingersuutinut  sunniuteqanngitsumik  nikisiterineq -
suliassamik suliareqqiineq

Naalakkersuisut inassutigaat,

- kontumi pingaarnermi 87.73.10 Umiarsualiviit, aningaasaliissutit 2,633 mio. kr.-inik
amerlineqassasut, agguarneranni suliassamut nr. 999.24.106 Umiarsualivinni
misissueqqaarnerit, aningaasaliissutit 0,792 mio. kr.-inik ikilisillugit aammalu
suliassamut nr. 060.23.005 Umiarsualivik containerersorfiusoq nutaaq, Nuuk,
aningaasaliissutit 3,425 mio. kr.-inik amerlillugit

- kontumi pingaarnermi 87.73.22 GLV — Mittarfiit, aningaasaliissutit 1,185 mio. kr.-inik
ikilisinneqassasut, agguarneranni suliassamut nr. 033.24.939 Narsarsuarmi talittarfiup
iluarsaanneqarnera, aningaasaliissutit 0,291 mio. kr.-inik ikilisillugit aammalu
suliassamut nr. 120.25.024 TIlulissani mittarfik, aningaasaliissutit 0,894 kr.-inik
ikilisillugit

- kontumi pingaarnermi 89.71.40 Nukissiorfiit, sanaartornermut taarsigassarsiarititat,
suliassamut nr. 100.99.201 Imeqarfimmik iluarsaassineq, Aasiaat, aningaasaliissutit
1,448 mio. kr.-inik ikilisinneqassasut.

Aningaasagarnermut Ataatsimiititaliap ogaaseqaatai
Ineqarnermut,  Attaveqarnermut  Angallannermullu = Naalakkersuisumik  apersuinissaq

siunertaralugu suliami matuni isummernissani kinguartinneqassasoq Aningaasaqarnermut
Ataatsimiititaliap ataasinngornermi ulloq 15. august aalajangiuppaa. Apersuineq taanna
marlunngornermi ulloq 23. august 2011-mi ingerlanneqarpoq. Naalakkersuisup oqaasiisa
allattorsimaffiat aalajangiinermut uunga ilanngussatut ilanngunneqarpoq.

Paasissutissat apersuinermi saqqummiunneqartut tunngavigalugit suliaq ataatsimiititaliamit
ogaluuserineqaqqippoq.

Tamatuma kingorna suliamik isummerfiginninnermini ataatsimiititaliaq marlunnut avippoq.

Ataatsimiititaliami amerlanerussutegartut, Olga P. Berthelsen, Andreas Uldum aamma Juliane
Henningsen isumaqarput Nuummi umiarsualiviup allilerneqarnissaani misissueqqaarnerit
kingulliit aalajangiisuusullu aallartinneqarnissaat pillugu aalajangiinissap pisariagarnera
apersuinermi paasissutissat sagqummiunneqartut qularnaatsumik uppernarsisikkaat. Tassunga
atatillugu amerlanerussuteqartut immikkut maluginiarpaat sanaassatut pilersaarummut

matumani  pineqartumut  Assartuinermut  Isumalioqatigiissitap ~ sulinera  kisimi
tunngavigineqanngitsoq aammali suleqatigiissitap 2008-mi Naalakkersuisuusunit Nuup
Kommuniusumillu  pilersinneqartup  pilersaarutillu =~ imminut  aningaasaqarnikkut
napatissinnaasutut isigineqartup aallartinneqarnissaanik kaammattuuteqartup suliaanik
annertuumik tunngaveqartoq. Tamatuma kingorna suleqatigiissitap suliaata tatiginassusia
Assartuinermut  Isumalioqatigiissitamit  naqissuserneqarpoq. Taamatuttaaq ~ Nuummi
umiarsualivimmik allilerinikkut umiarsualivinnik, soorlu Sisimiuni Ilulissanilu, allanik
aningaasaqarnikkut imminut akilersinnaasutut ilimagineqartunik allilerinissat
mattunneqassanngitsut Naalakkersuisup nassuiaatigaa. Akerlianilli Nuummi umiarsualivimmi
allilerinermi periuseq atorneqartoq illogarfinni taaneqartuni immagqgalu allani siunissami
pilersaarutaasussanut  atorneqarsinnaasutut isigineqarpoq. Kiisalu minnerunngitsumik
aktiaateqarluni  ingerlatseqatigiiffimmi ~ Nuuk  Atlanthavn ~ A/S-imi  kommunip
aningaasaleeqataassutissai Kommuneqarfik Sermersuumit immikkoortinneqareersimasut
apersorneqarnermini Naalakkersuisup nassuiaatigaa. Taamatuttaaq Royal Arctic Line A/S-ip
aamma  Alborg Havn A/S-ip  aningaasaleeqataassutissanik  piareersimatippaat.
Ingerlatseqatigiiffimmik pilersitsineq maanna pinngippat, taamaalillunilu misissueqqaarnerit
ukiog manna allartinneganngippata minnerunngitsumik Kommunegarfik Sermersuup
pilersaarummut aningaasaqarnikkut peqataanissamut periarfissaqarnera
ajornakusuulersinnaavoq, tassa aningaasaleeqataassutissani kommunip aappaagumut
missingersuutaani kommunip aatsaat immikkoortissinnaassammagit. Taamaattumillu
Nuummi umiarsualiviup 400 mio. kr.-inik akeqartussatut tagginneqartup pisortat karsiinit
akiliuteqarfiunngitsumik allilerneqarnissaanik aalajangernissamut maanna
periarfissatsialaanerarlugu Naalakkersuisup naliliinera amerlanerussuteqartunit
paasilluarneqarsinnaavoq, tassami aktiaateqarluni  ingerlatseqatigiiffiup  taaneqartup
aningaasalersuutissat pisariaqartut pissarsiarinissaat nammineq akisussaaffigissammagu.
Nunarsuarmi aningaasaqarnikkut maanna ingerlanerliornerup aningaasalersuutissat taakku
pitsaasumik atugassaqarluni  pissarsiarinissaannut ingerlatseqatigiiffik  periarfissikkaa
Naalakkersuisup nassuiaatigaa, tamannalu qaffasinnerusumik ernialerlugit taarsigassarsiat
kingusinnerusukkut taarsigassarsiarineqarnissaannut sanilliullugu umiarsualiviup
sullississutaanik atuinermut naatsorsuutigineqartutut akikinnerusumik akiliuteqarnikkut
umiarsualivimmik atuisunut iluaqutissiisinnaavoq. Tamanna tunngavigalugu gqinnuteqaat
amerlanerussuteqartunit akuersissutigineqarsinnaavoq.

Ataatsimiititaliami _ikinnerussutegartut, Aleqa Hammondip aamma Finn Karlsenip
ginnuteqaat akuersissutigisinnaanngilaat. Ikinnerussuteqartut aallarniutigalugu
erseqqissarumavaat Nuummi umiarsualiviup allilerneqarnissaanik pilersaarut matumani
pineqartoq ajoriffissaqartinnginnamikku. Taamatut allilerinissap pisariaqartinneqarnera
qularnanngilaq. Qinnuteqaatilli Assartuinermut Isumaliogatigiissitap isumaliutissiissutaanik

aallaaveqarneranik ataatsimiititaliamut ginnuteqaammini Naalakkersuisup
erseqqissaatiginninnera ikinnerussuteqartut aallaavigalugu isummertariaqarput.
Naalakkersuisumik apersuinermi paasissutissiissutigineqartut naapertorlugit isumaliutissiissut
taanna nassuiaammik UKA 11-imi Inatsisartunit oqaluuserineqartussamik

tapertaqartinneqarumaarpoq. Saqqummiussalli taakku suli kalaallisut piariinngillat suliassarlu
Inatsisartunit suli oqaluuserineqarani. Tunngaviusumik ajornartorsiut taanna ogqaatsinut
politikimullu tunngassuteqartoq Nuummi umiarsualiviup allilerneqarnissaata
aallartinneqgarnissaanik kissaateqarnermit pingaartinneqarnerusariaqartoq ikinnerussuteqartut
isumaqarput.  Taamaattumillu  pilersaarutit =~ Assartuinermut  Isumalioqatigiissitamit
kaammattuutigineqartut  pilersaarutaasinnaasullu  allat qanoq tulleriinnilersugaallutik
aallartinneqarnissaat Inatsisartunit aalajangiiffigineqartariagarpoq. Periarfissat tamaasa
ilaatillugit naalakkersuinikkut suliaqartut siamasissumik oqallinnerat tunngavigalugu tamanna
pisariaqarpoq. Taamaattumillu Nuummi umiarsualiviup allilerneqarnissaanik pilersaarut

taama annertutigisoq maannangaaq aallartinneqarsinnaanngilaq, taamaaliornikkummi
Inatsisartut tulleriiaarinivimmik ingerlatsisinnaanerminnut periarfissaat killilerneqassammata.
Tamat oqartussaaqataanerannik tunngavik aallaavigalugu tamanna assut eqqarsarnartoqartutut
ikinnerussuteqartunit isigineqarpoq, tamannalu tunngavigalugu ginnuteqaat
akuersissutigineqarsinnaanani.

Amerlanerussuteqartut naliliinerat naapertorlugu aalajangiisoqarpoq.

Aningaasagarnermut Ataatsimiititaliap aalajangiinera
Siuliani allassimasutut paasinnillutik Naalakkersuisut inassuteqaataat Aningaasaqarnermut

Ataatsimiititaliami amerlanerussuteqartunit akuersissutigineqarput.

Aningaasaqarnermut Ataatsimiititaliaq sinnerlugu

Andreas Uldum
Siulittaasup tullia

	Naalakkersuisutmedlemmet for Finanser 


Ineqarnermut, Attavegarnermut Angallannermullu Naalakkersuisoq

Medlem af Naalakkersuisut for Boliger, Infrastruktur og Trafik

Naalakkersuisut Siulittaasuata tullia
Viceformand af Naalakkersuisut

Inatsisartut Aningaasaqarnermut Ataatsimiititaliaat

-/Maani
Nuummi umiarsualivimmut containerersorfiusumik nutaamik
misissueqqgaarnissamut aningaasaliissutinik missingersuutinut

sunniuteqanngitsumik nikisiterinissamik qinnuteqaat pillugu ulloq 19. august
2011 isumasioqatigiilluni ataatsimeeqatigiinnissamut atatillugu apeqqutinut
akissuteqgaat

Matumuuna apeqqutit nassiunneqartut pillugit qujavunga, isummernissamut
tunngavissiap nassiunnegartup itisiliiffiginissaanut tunngavissimmannga. Akissutit
apeqqutit ataasiakkaat ataanni allassimapput.

1. Assartuussineq pillugu isumalioqatigiissitap kaammattuutai tunngavigalugit
nuna tamaat ataatsimut isigalugu assartuussisarnerup angalannerullu iluini
sanaartugassanut aningaasaliissultit pillugit Naalakkersuisut sunik
isumaliutersuuteqarpat?

AKISSUT

Assartuussineq pillugu Isumalioqatigiissitap suliarujussuata ilaatigut kingunerisaanik
attaveqarnermi  suliassat arlalissuit, siusinnerusukkut assigiinngitsorpassuarnik
tunngaveqarluni misissoqqgissaarneqartarsimasut maannakkut imminnut
sanilliunnegarsinnaalerput. Tassalu sakkussamik, nunami sumiiffinni assigiinngitsuni
attaveqarnermi suliassat ataasiakkaat imminnut akilersinnaassutsimik sanilliussinermi

atornegarsinnaasumik pilersitsisoqarpoq. Tamatumunngali peqatigitillugu
erseqqissassallugu pingaaruteqarpoq, suliassap imminut akilersinnaassusia suliassap
suliarineqarnissaanut suliarineqannginnissaanulluunniit tunngavissani

kisiartaanngimmat. Suliassani inuiaqatigiit aningaasaqarnerannik peqgissaarussamik
nalilinerup  saniatigut, aamma qganitanit suliassat sunniuteqarfigisassaannit
immersornegarnissaq Naalakkersuisunit pingaartinneqarpoq. Taamaattumik
isumaliutissiissutip  tamanut ammasumik sagqummiunneqgareernerata  kingorna
Sisimiuni, llulissani, Qagortumi Narsarsuarmilu innuttaasut ataatsimiitinnegarnerinut,
Isumaliogatigiissitap isumaliutissiissutaanik sagqummiussiffiusunut
oqallisegarfiusumullu pegataavunga.

Assartuussineq  pillugu  Isumalioqgatigiissitap ~ isumaliutissiissutaa,  innuttaasut
ataatsimiitinneqarnerini immersuutaasut kiisalu Assartuussineq pillugu
Isumaliogatigiissitap isumaliutissiissutaata Inatsisartuni oqallisigineqarnissaa
ataatsimoorlutik Kalaallit Nunaanni angallannermi attavegaatit qanoq iliorluni
katiterneqarnissaannut  atagatigiissumik  piviusorsiortumillu  pilersaarusiornissamut
tunngaviliisussaapput.

GOVERNMENT OF GREENLAND B,

19. august 2011
Sagsnr. 2011-052235
Dok. Nr. 707641

Postboks 909

3900 Nuuk

TIf. (+299) 34 50 00
Fax (+299) 34 54 10
E-mail: iaan@nanoq.gl

2. Isummernissamut tunngavissiami oqaatigineqgarpoq matumani
siunertarineqartoq "Nuummi umiarsualivimmik containerersorfiusumik nutaamik

sananissaq pillugu isumalioqatigiissitap inassuteqaataata
malitseqartinneqarnissaa’. Taamatut malitseqartitsinissami sunarpiaq
pineqarpa?

AKISSUT

Tassungarpiaq tunngatillugu tamanna isumaqarpoq inassuteqaatip ersarissup
Assartuussineq pillugu Isumaliogatigiissitap Nuummut atatillugu sagqummiussaata
ingerlateqqinnissaa Naalakkersuisut kissaatigaat. Taamaattorli Naalakkersuisut
suliassap ingerlanneqarnissaanik  kissaateqgarnerannut  Assartuussineq  pillugu
Isumaliogatigiissitap inassuteqaatai kisimik tunngavigineqanngillat. Nuup Kommuneata
aamma Namminersornerullutik Ogqartussat kingusinnerusukkullu Kommuneqarfik
Sermersuup aamma Naminersorlutik Ogartussat akornanni annertoorujussuarmik
suliagartogarsimanera Naalakkersuisut pingaartittorujussuuaat. Tassunga atatillugu

qularnarunnaarpoq Nuummi umiarsualiviup allilerneqarnissaa
pisariagartinneqartorujussuusoq. Assartuussineq pillugu Isumalioqatigiissitap taassuma
assinganik erseqqissumik inerniliinera, suleqatigiissitaliap suliaata

inaarsarnegarnissaata isumatsialaaneranik uppernarsaatitut Naalakkersuisut isigaat.
Taamaalilluni alloriarfissaq siulleq tassaavoq teknikkikkut misissueqgaarnerit kingulliit,
umiarsualiviup ineriartortinneqarnerani suliap ingerlagginnissaanut tunngaviliisussat
(tak. apeqqut 15).

3. Assartuussineq angallannerlu ataatsimut isigalugit kiisalu umiarsualiveqarfiit
immikkut  isigalugit  ukiunut  qulinut  aggersunut  sanaartugassanik
pingaarnersiuilluni  tulleriiaarineq  qanoq  iftoq  (massakkuugallartoq)
Naalakkersuisunut ilaasortap kissaatiginartippaa?

AKISSUT

Piffissap ganinnerpaap ingerlanerani nunap iluani attaveqaatit tamarmiusut
ineriartornissaannut pilersaarummik isumannaatsumik siunissamullu qulakkeerisumik
aalajangersaanissarput Naalakkersuisut pingaartilluinnarpaat. Piffissap ingerlanerani
umiarsualiviit pigisavut arlallit naleqqukkunnaarsimammata, taamaattumillu suliniutinik
unammilligassatsinnut piareersarfiusunik pisariaqartitsigatta qularutissaanngilag.

Nassiussat amerlassutsimikkut ineriartornerat Nuummut naleqqukkunnaarsimammata
gangaaniilli ilisimanegarpoq. Tamanna  tunngavigalugu 2008-mi apriilimi
suleqatigiissitaliaq ataatsimoortoq, apeqqummut 2-mut akissuteqaammi taaneqartoq,
Namminersorlutik Ogartussanit, Kommunegarfik Sermersuumit aamma Royal Arctic
Line A/S-imit, ataatsimoorlutik umiarsualiviup allilerneqarnissaanut
siunnersuusiortussanik pilersitsisoqarpoq.

Assartuussineq pillugu Isumaliogatigiissitap misissueqqissaarnerata ersarissumik
takutimmagu Nuup Umiarsualiviata allinegarnissaanut tunngatillugu suleqgatigiissitaliap
suliaata ingerlateqginnegarnissaa annertuumik pisariaqartinnegartoq, ineriartorneq
kinguartoorteqqinniarnagu suliassap piaarnerpaamik aallartinnegarnissaa
naleqqutissasoq Naalakkersuisut isumaqarput.

Taamatuttaaq umiarsualiviit arlallit, taakkununngalu Sisimiut llulissallu ilanngullugit
ineriartorteqqginneqarsinnaasut Naalakkersuisut qularinngilluinnarpaat. Ajoraluartumik
Assartuussineq  pillugu  Isumaliogatigiissitamut  piffissaliussap  sukannersumik
aalajangigaasup iluani umiarsualiviit taakku marluk ineriartortinneqarnissaminnut
pisariagartitaannik fitisiliiffiusumik misissueqqgissaarnissaq ajornarsimavoq. Tamanna
tunngavigalugu  suleqatigiissitaq, = Assartuussineq  pillugu  Isumalioqatigiissitap
siulittaasua - Christen Sgrensen — siuttoralugu suligallartussaq, Sisimiut
Umiarsualiviannik misissueqqissaartussaq pilersinneqarpoq. Tamatuma kingorna
misissueqqgissaarneq tassunga assingusoq llulissat Umiarsualivianni suliarineqassaaq.
Immikkut ittumik misissueqqgissaarnerit taakku kingusinnerpaamik 2011-p naanerani
Naalakkersuisunit tiguneqareersimassasut naatsorsuutiginegarpoq.

Misissueqqgissaarnerit tamarmik Naalakkersuisunit tiguneqareerpata, Kalaallit Nunaata
sinnerani umiarsualivegarnermi ineriartortitsinissami tulleriiaarinissaq
ajornarunnaassaaq. Soorunami ineriartortitsinissamut pilersaarut taanna attaveqaatit
sinnerisa ineriartortinneqarneranut naapertuussagaassaaq, taamaaliornitsigut
pilersaarut piviusunngortinnegarsinnaasoq, aningaasaqgarnitsinnut
artukkeeqataasussaanngitsoq pissarsiarissagatsigu. Aammattaaq siunissami
ilusiliinissamut tunngatillugu isumaliutersuutinut Inatsisartuni oqallinnermit immersuinerit
ilanngunnegarnissaat Naalakkersuisut pingaartippaat. Tassunga atatillugu
Naalakkersuisut aamma kommunit allallu soqutigisagartut aalajangiinissamut suliap
ingerlanerani pegataatissamaarpaat.

4. Aningaasaqarnermut Ataatsimiititaliap suliassamut matumunnga atatillugu
aalajangiinermini  11.544-mi oqaatigaa, ataatsimiititaliap kissaatiginartutut
isigigaa Assartuussineq pillugu isumalioqatigiissitap isumaliutissiissutaa
tunngavigalugu assartuussinerup angallannerullu iluani sanaartugassanik
Inatsisartut pingaarnersiueqqaarnissaat, pingaarnersiuinerup tamatuma ilaanik
pituttuisunik aningaasaliissuinik ginnuteqaatinik ataatsimiititaliaq
akuersissuteqartinnagu.  Qinnuteqaatip matuma  nassiunneqarnera  a-
taatsimiititaliap kissaataanut oqaatigineqartumut tassunga ganoq
naapertuutsigaa?

AKISSUT

Aningaasagarnermut Ataatsimiititaliap kissaataa Naalakkersuisut eqgqumaffigaat,
aammalu isumaliutissiissut, innuttaasut ataatsimiitinneqarnerini immersuutaasut kiisalu
Assartuussineq  pillugu  Isumaliogatigiissitap  isumaliutissiissutaata  Inatsisartuni
oqallisigineqarnissaa tunngavigalugu Kalaallit Nunaanni angallannermi attaveqaatit

ganoq iliorluni katiterneqarnissaata ataqatigiissumik piviusorsiortumillu
pilersaarusiornegarnissaa Naalakkersuisut sulissutigigaat innersuussutigissallugu.
Tamatumunnga nangissutigalugu Aningaasaqarnermut Ataatsimiititaliamut
eqqumaffigeqqullugu Naalakkersuisunit innersuussutigineqassaaq, Nuummi

umiarsualiviup nutaap sananegarnerata aallartinneqarnissaanut pisariaqartitsinerup
ersarinnera  uppernarsarnegarneralu ima annertutigimmat, kinguartitseqqinnani
maannakkut iliuuseqarnissaq pisariagarluni.

5. Assartuussineq pillugu isumalioqatigiissitap isumaliutissiissummini

kaammatuutigaa sineriassorluni ilaasunik angallassisarnermut
tapiissuteqartarneq  unitsinneqartariaqartoq.  Taamaakkaluartorli  taamatut
angallassisarnerup ingerlatiinnarneqarnissaanut aningaasaliissutinik
Naalakkersuisut  qinnuteqarput, taamaaliornikkullu  ersersillugu  naa-
lakkersuinikkut pingaarnersiuineq aningaasaqarniarnikkut isumaliutit
tunngavigalugit pingaarnersiuinermit salliutinneqartariaqartoq.

Naalakkersuisunut  ilaasortaq @ maanna  aningaasanik  ginnuteqarpoq
Assartuussineq pillugu isumalioqatigiissitap kaammattuutai tunngavigerpiarlugit.
Naalakkersuisunut ilaasortap isumaa naapertorlugu suliassami matumani
aningaasaqarniarnikkut  isumaliutit  naliliinerillu tunngavigalugit  sooq
aalajangiisoqartariaqarpa, taakku Arctic Umiaq Line eqqarsaatigalugu
tunngavigineqanngippata?

AKISSUT

Assartuussineq pillugu Isumaliogatigiissitap inassuteqaatai attaveqaatinik
ineriartortitsineq pillugu aalajangiinissap suliarineqarnissaanut ~ sakkussatut
iluaqutaalluartussatut Naalakkersuisunit isigineqarput. Kisiannili eqgaamassallugu
pingaaruteqarpoq, Assartuussineq pillugu Isumalioqgatigiissitap taamaallaat suliassat
misissuiffigineqartut inuiaqgatigiit aningaasagarneranni imminnut akilersinnaanersut
isummerfigimmagit. Soorunami suliassaq pineqartoq ingerlateqginnegassanersoq
ingerlateqginneqassannginnersorluunniit pillugu aalajangiisussanngornermi
aningaasagarnermi  tunngavissat  pingaaruteqartussaapput.  Kisiannili aamma
tunngavissanik allanik, imaaliallaannaq nalilerneqarsinnaanngitsunik, taamaattumillu
inuiagatigiit aningaasaqarneranni  ogimaalutaanermi ilaatinnegarsinnaanngitsunik
peqgartarpoq. Tassalu tunngavissat taamaattut uagut politikeritut suliamut pineqartumut
aalajangiisussanngortilluta pingaartittarpavut.

Arctic Umiaq Line-p siunissaa pillugu suliag aqqutigalugu aningaasarpassuunngitsut
atorlugit ilaasartorpassuit, ukiut amerlasuut ingerlanerini timmisartornissamut
taarsiullugu umiarsuarmik angalasarnermik nuannarisaqartut angalasinnaalersikkivut
Naalakkersuisut nalilipput. Tassalu tassani aningaasagarnikkut sipaagassat, Arctic
Umiaq Line-p matuneratigut anguneqartussatut Assartuussineq pillugu
Isumaliogatigiissitap paasisai umiarsuaatilegatigiiffiup ukiuni tallimani tulliuttuni,
umiarsuup atuuffiata naanissaanut angallassiinnarnissaanut sanilliullugit
Naalakkersuisut ogimaalutartussanngorsimavaat. Matumani Naalakkersuisut naliliipput,
umiarsuup sinersortaatitta ingerlaannarneratigut aningaasaqarnikkut sipaagassat
inuiagatigiinnut iluaqusiinissamut naapertuutinngitsut.

Nuup Umiarsualiviata ineriartortinneqarnissaa eqqarsaatigalugu immikkut ilisimasallit
aningaasagarnikkut  naatsorsugaasa  umiarsualiviup  ineriartortinneqarnissaanut
ilimagisat kissaatigisallu uppernarsarpaat. Taamaattumik suliap
kinguarteqqginneqarnissaanut tunngavissaqartoganngitsoq Naalakkersuisut isumaqarput.

6. Suliassaq manna aatsaat ukiup tulliani aallartinneqassagaluarpat tamanna
suliniummut qanoq sunniuteqassava, taamatullu aamma suliniut immikkut
isigalugu aamma Nuum-mi umiarsualivik inuiaqatigiillu ataatsimut isigalugit
taakkununnga aningaasatigut qanoq sunniuteqassava?

AKISSUT

Suliassaq misissueqgaarnissallu aatsaat ukiup tulliani aallartinneqassappata,
umiarsualivik aatsaat siusinnerpaamik ukiup ataatsip gaangiunnerani
naammassisussaavoq. Ukiuni kingullerni marlunni uuliasiorluni misissuinermi aammalu
Nuup Umiarsualiviani suliat sulisullu akuleriit amerliartorneranni  umiarsualivimmi

annertuumik inissaalegisoqarmat, aaqqiigallarnernik atuisarnerit
annertusiartortinneqarnissaat pisariagarsimavoq. Tamanna sukkulluunniit
naapertuutinngilag, aammalu suliassaq kinguartinnegassappat umiarsualiviup
pitsanngortinnegarneratigut pissarsiassat aatsaat kingusinnerujussuakkut

pissarsiarineqarsinnaalissapput.

Suliassaq piaartumik aallartissinnaagutsigu, aamma erniat appasissut, akikitsunik
taarsigassarsinissamut  iluaqutaasinnaasut  atorluarnegarsinnaalissapput.  Kiisalu
Danmarkimi sanaartornerup annikillisimanerani aamma sanaartornerup sapinngisamik
akikinnerpaanissaata anguneqarsinnaanera ilimaginegarsinnaavoq. Assersuutigalugu
aningaasakilliornermut atatillugu sanaartornermut atortussanut akit nalinginnaasumik
appasitsinneqgartarput.

Kiisalu ilassutigalugu oqgaatiginegassaaq, suliassaq ukiumik ataatsimilluunniit
kinguartinneqgaraluarpat, nunap sanaanik  misissueqqgaarnerit  sapinngisamik
pilertornerpaamik naammassineqarnissaat iluaqutaasussaammat, taakku suliap
ingerlagqinnissaanut tunngavilisussaammata.

7. Ataatsimiititaliap nalunngilaa Assartuussineq pillugu isumalioqatigiissitap
isumaliutiissiissutaa Naalakkersuisut nassuiaatitut UKA11-mut Inatsisartunut
oqaluuserisassanngortinniaraat. Oqallinneq tamanna assersuutigalugu sap. ak.
38-imi ingerlanneqarsinnaasunngorlugu isumaliutissiissummik tamarmiusumik
tamatumunngalu  atatillugu  nassuiaammik  saqqummiussissutitalimmik

Inatsisartut oqallinnerminni atorsinnaasaannik Naalakkersuisut
saqqummiussaqarsinnaappat, suliniullu eqqarsaatigalugu pilersaarusiornermi
taama kinguaattoorneq attanneqarsinnaassava, taamaalillunilu

misissueqqaarnerit suliniummut pisariaqartut kissaatigineqartutut 2011-mi
ingerlanneqarsinnaallutik?

AKISSUT

Assartuussineq pillugu Isumalioqatigiissitap isumaliutissiissutaa Inatsisartut 2011-imi
ukiaanerani ataatsimiinneranni oqaluuserineqartussatut nalunaarutiginegareerpoq.
Assartuussineq pillugu Isumaliogatigiissitap isumaliutissiissutaa kingusinnerpaamik
septembarip ulluisa 15-anni Inatsisartunut tunniunnegareersimassasoq
naatsorsuutigineqartoq, Naalakkersuisut Inatsisartut Allattoqarfianut
nalunaarutigereerpaa. Isumaliutissiissutip nutsernegarnera naammasseqgammerpoq
nagqitigassanngorlugulu nassiunneqagqgammerluni, nalilinerlu malillugu suliaq taanna
ullut 14-it aammalu qaammatip ataatsip akornanni sivisussuseqassaaq. Tassalu
isumaliutissiissut nagqiteriigaq siusinnerusukkut nassiunnegarsinnaanngilag.
Ogaluuserisassaq qaqugu Inatsisartuni oqaluuserineqgassanersoq Naalakkersuisut
aalajangiiffigisinnaanngilaat.

8. Suliniutip  kinguartinneqarnera suliniummi peqataasunut allanut, soorlu
kommunimut, imaluunniit aningaasalersuineq eqqarsaatigalugu periarfissanut
ajortumik kinguneqarsinnaava?

AKISSUT

Kommunip 2012-imut missingersuutai, aatsaat 2011-p naanerani
aalajangiiffigineqartussat  suliarineqariinngippata, suliassap kinguartinneqarnerata
kingunerisassai suussanersut ogaatiginegarsinnaanngitsut Kommunegarfik Sermersooq
ilisimatitsivoq. Tamatumunngali peqatigitilugu kommunip erseqgissaatigaa, aningaasat
2011-mi immikkoortinniarlugit kommuni aalajangersimasoq, Nuup Umiarsualiviata
ineriartortinnegarnissaa Kommuneqarfik Sermersuumut taamatullu inuiaqatigiit kalaallit
sinnerinut pingaaruteqarluinnartoq kommunimit isumaqarfiginegarmat.
Aningaasalersuinikkut suliassami suleqataasunut allanut sunniuteqartoqassanngilag.

9. Isummernissamut tunngavissiap matuma akuerineqarnissaata
kinguartinneqarneratigut  suliniummi  peqataasut allat mattunneqassappat
misissueqqaarnerit pisariaqartut nammineq ingerlassinnaanerinut,
ajornassanngilalu taamatut ingerlatsisoqassappat tamatumunnga atatillugu
aningaasartuutit kingusinnerusukkut akunnerminni namminneq
agguataarnissaannut?

AKISSUT

Kalaallit Nunaanni umiarsualivit taamaallaat Namminersorlutik Ogqartussanit
susassagqarfigineqartarnerat ileqquuvoq, tassanilu umiarsualivinnik ataasiakkaanik
sanaartorneq, ingerlatsineq aserfallatsaaliuinerlu pineqgarput. Umiarsualiviit
inuiagatigiinni  ataatsimoortukkaanit amerlasuunit atorneqgartarput, taamaattumillu
umiarsualiviit  inuiaqatigiinnit  suliassarineqarnerat  pissusissamisuuginnarsimavoq,
taamaalillunilu  kikkunnit tamanit atorneqarnissaat qulakkeerneqarsimalluni. Ukiuni
tulliuttuni aammattaaq umiarsualivegarnermut aningaasaliissuterpassuaqartussaanerput
eqqarsaatigalugu, Aningaasanut Inatsimmi kontomut pingaarnermut 87.73.10-mut
ogaasertaliussaq aqqutigalugu sullissisut allat umiarsualivimmut
piginnegataalersinnaanissaat periarfissinnegarpoq.

Periarfissaq taanna siullermeerluni Nuup Umiarsualiviata ineriartortinneqarneranut
atatillugu  atornegartussanngorpoq.  Ogaasertaliussami  allassimavoq, aktianik
piginneqatigiiffik pineqartoq Namminersorlutik Ogartussanit, kommunimit immagalu
namminersorlutik  aningaasaliissuteqartunit  peqgataaffigineqartussaasoq. Tassalu
Namminersorlutik  Ogartussat  ingerlatseqatigiiffiup ilusiligaaneranut ilaanissaat
piumasarineqarpoq, tamatumalu nassatariinnagaanik Namminersorlutik Oqartussat
suliassamut aningaasartuutissat naleqquttumik annertussuseqartut akilertussaavaat.

Tamanna tunngavigalugu nalilisogarpoq, suliassami  suleqataasussat allat
misissueqgaarnernik pineqartunik suliaqassanngitsut, suliassami tassani
Namminersorlutik Ogqartussanit tunuartogassappat, Namminersorlutik Ogqartussanut
suleqataasut allat pillugit nalornisitsisogalertussaammat.

10. Isummernissamut tunngavissiamut ilanngussami 1-imi takuneqarsinnaavoq
Namminersorlutik Oqartussat Nuuk Atlanthavn A/S-imut 40 mio. kr.-inik
aningaasaliissuteqarniartut umiarsualiveqarfiup atuuttup pigisatut nalilittut
aningaasaliissutigineqarneratigut. Umiarsualiveqarfik atuuttoq ganoq
nalilerneqarlunilu akia aalajangersarneqarpa?

AKISSUT

Tassani aningaasat missiliorallakkat pineqgarput, taakkulu aningaasaleegataassutissat
nalinginik nalilinermut nassuiaammi, kukkunersiuisogarfimmit Deloitte-mit, suliassamut
attuumassuteqanngitsumit suliarineqartussami itisiliiffigeqginnegarumaarput.

11. Ataatsimiititaliap atugassaatut ilassutitut paasissutissani (llanngussaq 1)
oqaatigineqarpoq Nuummi umiarsualivimmik allilineq taamaaliorfoqassappat
nunatta sinnerani umiarsualiviit allat pilliutigalugit pissanngitsoq. Tamanna
Naalakkersuisunut ilaasortamut itisileqquneqarpoq.

AKISSUT

Umiarsualiviit ataasiakkaat piffissap ingerlanerani najukkami pisariaqartitanut
naleqquttunngorlugit ineriartortinnegarsimammata paasissallugu pingaaruteqarpoq.
Ataatsimut isigalugu umiarsualiviit, soorlu Imarpik ikaarlugu umiarsuarnut talittarfiit,
aalisariutinut talittarfiit, nunaqarfinni ikaartarfiit, puttasut, pituttortarfiit, pituffiit puttasut
allallu 185-it missaanniipput. Tamatuma saniatigut umiarsualiviit aamma pilersuinerup
ilusaata, tassalu containerinik atuinerup ingerlannegarnerata pitsaasuunissaanut,
taamaalillunilu nunami innuttaasut ataatsimut isigalugit nioqqutissanik pitsaanerpaamik
assartuussiviginegarsinnaalernissaannut naleqqussagaapput.

Nuup umiarsualivianut tunngatillugu suliassami Namminersorlutik Oqartussat
peqgataaneranni, umiarsualivimmi pioreersumi pigisat nalillit Namminersorlutik
Ogartussat aningaasartuutinut akiliutissaannut matussutigalugit akiliutigineqassapput.

Tassalu umiarsualiviit aallaavii, pisariagartitaat siunertaallu assigiinngitsuupput,
tamakkulu umiarsualivinnik ineriartortitsinissap piareersarneqgarnerata ingerlaqginnerani
eqqarsaatigineqassapput. Tassunga atatillugu Naalakkersuisut Inatsisartuniit tamanna
pillugu ukiamut ataatsimiinnermi oqariartuutiginegartussat qilanaaraat.

12. Isummernissamut tunngavissiami immikkoortumi "Tunuliaqutaq™mik
qulequtalimmi  suliassanut naammassineqartussanut takussutissiaqarpoq,
soorlu inatsisilerinermi ikiorteqarnermut, VVM pillugu nassuiaasiornermut il.il.
Taakkununnga akit taaneqartut qanoq aalajangersarneqarsimappat, taamatullu
aamma aningaasartuutit annikinnerpaatinniarlugit
neqerooruteqartitsisoqarsimava?

AKISSUT

Ineqarnermut, Attaveqarnermut Angallannermullu  Naalakkersuisoqarfik piffissap
ingerlanerani sanaartugassanut arlalippassuarnut, tassalu attaveqgaatinik inissianillu
sanaartornernut akuusarsimavoq. Taamaattumik Naalakkersuisoqarfik sanaartornermi
annertuunik misilittagaqarpoq, taakkununngalu sullissisut sanaartornerup ingerlanerani

akuutinneqartut aammalu sullissisut taakku piginnaasaat ilaapput.
Naalakkersuisoqarfiup misilittakkani taakku tunngavigalugit siunnersuisartut immikkullu
ilisimasallit piginnaanillit arlallit oqaloqatigisimavai, taakkulu neqeroorutaat sullissinerni
assigiinngitsuni  akigitinneqartut aalajangersarneqgarnerinut tunngaviliipput. Tassani
erseqgissarnegassaaq suliassanut immikkut ilisimasagarnissamik pisariaqartitsiviusunut
piginnaasagarnerit eqqortut atornegarnissaat Naalakkersuisut pingaartimmassuk.

13. Sanaartugassanut tunngasuni aningaasaliissutinik aqutsineq eqqarsaatigalugu
Aningaasaqarnermut Ataatsimiititaliap kissaataata naammassineqarnissaanut
sunik  periarfissaqartoq ~ Naalakkersuisunut ilaasortap  takusinnaavaa,
Naalakkersuisunullu  ilaasortap  taakku  aalajangersimasumik  qanoq
timitalerniarpai?

AKISSUT

Sanaartukkat sapinngisamik sukkanerpaamik matuneqartarnissaat Inegarnermut,
Attaveqarnermut Angallannermullu  Naalakkersuisogarfiup anguniagaraa, kisiannili
tamanna tamatigut pisinnaaneq ajorpoq, suliassanit arlallit avataanit suliassanut
aqutsisunit, ilaatigut  kommuninit, Mittarfeqgarfinnit, Nukissiorfinnit ~aamma
Inissiaatileqgatigiiffik A/S INI-mit aqunneqartarmata.

Assersuutigalugu sanaartukkat kommuninit aqunneqartut 41-t, uppernarsaatissanik
amigaateqarnerup kingunerisaanik sanaartornermut naatsorsuutitaat
tunniunneqarsinnaasimanngitsut  oqaatiginegarsinnaapput.  Sanaartukkanit  41-nit
taakkunannga Qaasuitsup Kommunianit sanaartukkat katillugit 26-it isumagineqarput.
Kommuni Namminersorlutik Oqartussanit nukingisaarneqarluni  sanaartornermut
naatsorsuutit suliarineqarnissaannut naatsorsuuserisumik atorfinitsitsivoq, maannamuliu
naatsorsuutit  qulit  suliarineqarsimapput, taamaallaalli kommunalbestyrelsimit
akuerineqarnissaat utaqqgineqarluni.

Tamatuma saniatigut piffissaq eqgarsaatigalugu sanaartukkat imminnut sanilliullutik
nikerartuartuunerat pissutigalugu pisut ilaanni gaammammi ataatsimi aningaasanik

nassaartoqarsinnaasanngitsoq, kisiannili gaammammi tulliuttumi
nassaartoqarsinnaasartoq oqaatigineqassaaq. Sanaartukkamut ukiup qanoq ilinera
apeqqutaasorujussuusarmat, kiisalu suliassat annikinnerit annertunerillu

assigiinngittarnerat tamatumunnga ilaatigut pissutaavoq.

14. Suliniutinit, naak assersuutigalugu sanaartornermut naatsorsuutit
naammassineqarsimanngikkaluartut, naammassineqareersimasutut
oqaatigineqartariaqartunit aningaasanut Sanaartugassanut lluarsagassanullu
Aningaasaateqarfimmi  suliniutinit — nuunneqarsinnaasunut  erseqqissumik
takussutissiortoqarnissaa kissaatigineqarpoq. Ataatsimiititaliap nalunngilaa
taamatut missingiineq  nalorninartortaqarsinnaasoq, taamaattoqassappalli
Naalakkersuisunut ilaasortap taakku missinginnermut atatillugu
taasinnaasariaqarpai.

AKISSUT

Aningaasat ganoq amerlatigisut Sanaartugassanut lluarsagassanullu
Aningaasaateqarfimmi suliassanit peerlugit nuunnegarsinnaanissaat
piukkunnaateqarluartumik  missingersorneqarsinnaassappat, suliassani  aqutsisut
tamarmik suliassanut ataasiakkaanut nalilitissinnaaniarlugit attaveqarfigineqarnissaat
pisariagarpoq. Taamaaliornissamut piffissagarluarnissaq pisariagarpoq, tamannalu
isumasioqatigiinnissamut angumerineqarsinnaanngilaq.

Mianersortumilli nalilinermi 15,5 mio. koruunit missiliornegarput, 15,5 mio. koruuninillu
taakkunannga 12,3 mio. koruunit kontomi pingaarnermi 87.00.88 Nunaqarfinni
isorliunerusunilu sanaartornermut periusissaq, uninngasuutigineqarput. Sinneruttut 3,2
mio. koruuniusut sanaartukkat 70-it missaanniittut, sanaartornermi naatsorsuutinik
utaqqiffiusut akornanni agguarsimapput.

15. Nuummi  containerersorluni  umiarsualiviliornissamut — misissueqqissaarnerit
amerlaqaat  ukiunilu  kingullerni  arfineq-marlunni  millionerpassuarnik
naleqareersimalluni. Paasissutissat suut amigaatigineqarpat
misissueqqissaarnerillu ingerlanneqareersut amigartutut isumaqarfigineqarpat?

AKISSUT

Sanaartugassaq sunaluunniit aallartinnegannginnermini assigiinngitsunik
misissuiffigineqartarpoq. Suliap ingerlanerani teknikkikkut misissugassat aallarniutaasut
pingaarnerit, missingersuusiaagallartut, naatsorsukkat aningaasaqarnermillu
misissuinerit  ingerlanneqarneriniit  sanaartornermi  teknikkikkut = misissugassat
nassuiagaalluarnerusut tungaanut ingerlanneqartarput.

Aalajangersimalluinnartumik ogaatigalugu suliassamik misissueqgaarnerpiaat
pigineganngillat  aammalu immap naqqanut  tunngatillugu paasissutissat
annikitsuinnaallutik. Taamaattumik misissueqqaarnerit ingerlannegartussat ilaatigut
ukununnga tunngasuussapput:

1. Sumiiffiup  misissorneqarnera, ilaatigut ftalittarfik sinerlugu  aqqartartup
misissuitinnegarnera

2. Nunataanik uuttortaaneq

3. Talittarfiup avataata imartaata itissusianik uuttortaaneq

4. Nunap sannaani teknikkimut tunngasunik misissueqgaarnerit,

Suliassamut siunnersuusiortogassappat misissuinerit taakku pisariagarput. Kiisalu
“Sanaartukkat ilaasa avatangiisinut il.il. sunniutissaannik naliliineq pillugu nalunaarut™-ip
allaggaarnerata  qanittukkut  tusarniaassutiginegarnissaa  naatsorsuutiginegarpoq.
Avatangiisinut ogartussaasunit paasissutissat malillugit umiarsualivinnik
sanasogalinnginnerani VVM-imut nassuiaammik suliagartoqarnissaa nalunaarummi
tassani piumasarineqartussaavoq. Sanaartukkap aallartinnginnerani nalunaarutip
atuutilernissaa naatsorsuutigineqarpoq.

16. ltisileqquneqarpoq sooq suliassaq ima tuaviortigisutut isigineqarnersoq allaat
Inatsisartut Assartuineq pillugu isumalioqatigiissitap isumaliutissiissuutaanik
oqalliseqarnissaat utaqqineqarsinnaanani.

AKISSUT

Arlalinnik pissutegartumik  suliaq pingaarutilerujussuartut Naalakkersuisunit
isigineqarpoq. Siullermik Naalakkersuisut isumagarput, umiarsualivimmik
containerersorfiusumik nutaamik sananissamik Assartuussineq pillugu

Isumaliogatigiissitap inassuteqaateqarnera paatsoornegarsinnaanngitsoq ersarissorlu.
Aappaattut Nuummi umiarsualivik allineqassappat, tamanna nunap sinnerani
attavegaatinik ineriartortitsinermut akornutaasussaanngilag. Pingajuattut piffissamut
pilersaarutip malinneqarnissaa, suliassallu 2012-imi upernaakkut
negerooruteqarfigitinnissaa qulakkeerniarlugu, ilaatigut sajuppillatsitsisarluni immallu
itissusianik misissuinerit aasap matuma ingerlanerani suliarineqarnissaat pisariagarpoqg.
Sisamaattut Namminersorlutik Oqartussat suliamut akuunissaata
nalornissutiginegarnera suleqataasut allat immaqga akuunerminnut tunngatillugu,
tassungalu ilanngullugu ingerlatseqatigiiffinngortussamut aningaasaliissutegarnissamut
eqgqarsaqginnerannik kingunegarsinnaavoq.

Suliassaq kinguartinneqassappat maannakkut Nuup Umiarsualiviani inissatigut
isumannaallisaanikkullu ajornartorsiutaasut ajornerulertussaapput, iliuuserisinnaasanilu
aaqqiigallartarnerit ingerlatiinnarnegarnissaat kisimiittussaavoq, tamannalu
naammaginanngilluinnarpog. Ataatsimut isigalugu suliassaq kinguartinneqassappat
umiarsualiviup pitsanngortinneqarnerani pissarsiassat pissarsiarineqarsinnaassanngillat,
kiisalu kinguartitsinikkut sullissisut allat, suliassamut akuusut nalornilertussaapput.

Inussiarnersumik inuulluaqqusillunga

Jens B. Frederiksen

